CAMPANA DE INTERVENCION NO
CASTRO DE VILADONGA (2016)

Luis F Lépez Gonzélez / Miguel A. Lépez Marcos
Pablo Lépez Gonzélez / Yolanda Alvarez Gonzélez

A intervencion do 2016.

A campana de actuacion do ano 2016' no Castro de
Viladonga forma parte da politica de conservacion
e mantemento que se fai regularmente neste
xacemento dende o ano 2006.

A intervencion deste ano combinou os traballos de
escavacion e restauracion, o que supén unha gran
vantaxe nunha intervencion deste tipo, na que se
contempla unha actuacion de consolidacién dos res-
tos inmediatamente despois dos traballos de esca-
vacion, nos que unha vez definidas as caracteristicas
das estruturas exhumadas, realizado o pertinente
rexistro e consensuado coa direccién facultativa, se
procede & inmediata restauracién dos restos, redu-
cindo asi a deterioraciéon que se produce neles tras a
sUa exhumacion.

Este proceso non é sinxelo, e nel contémplase a
participacién dun equipo interdisciplinar no que ten
un papel relevante a figura do arguedlogo encargado
do apartado da investigacién cientifica, para definir os
procesos histéricos acontecidos e determinar o dito
proceso nos restos recuperados. Unha vez obtida a
valoracién dos resultados, procédese & exposicion
destes a través da recuperacién e consolidacién das
estruturas a cargo do equipo de restauracion que se
atopa implicado na intervencién dende o primeiro
momento e que advirte, segundo os casos, das
necesidades e as vantaxes que pode ofrecer unha

1 Escavacion promovida e financiada pola Conselleria de Cultura,
Educacion e Ordenacion Universitaria a través dos Fondos Feder.

ou outra decisién a tomar. Deste xeito, a restauracion
valorada en conxunto polo arquedlogo e o restaurador
e feita de forma inmediata & escavacion, fai que a
posta en valor dos restos escavados sexa moito mais
eficiente e reflicta dun xeito directo as interpretacions
histdricas, e asi se tena unha aproximaciéon moito mais
didactica 6 xacemento.

Como acabamos de apuntar a combinacién no tempo
dos traballos de escavaciéon e restauro, € moito mais
eficiente en canto & prevencion e proteccién dos
restos, & par que supén un aforro importante do
erario publico. Temos que ter sempre presente que
os traballos de restauracién se executan unha vez
valorada, definida e debidamente realizada a secuencia
do rexistro e interpretados os restos. Por outra parte
€ importante respectar que a restauracién non debe
enmascarar os datos obtidos durante os traballos de
escavacion e ten que ter sempre a capacidade de
ser reversible, é dicir que todo o aplicado durante a
restauracion dos restos poida ser retirado sen afectar
0s restos orixinais.

A superficie intervida nesta campana do ano 2016
abrangue un total 1.135 m?, distribuida en catro zonas:
A area central da croa, Espazo 12; a zona suroeste da
croa, Espazo 13; o Ultimo tramo do camifo que cruza
a croa de leste a oeste ou Espazo Ae; e a intervencion
puntual na Muralla, que afectou dous tramos, na
zona de entrada 6 castro e no sector sur da croa,
concretamente na zona da escaleira que da acceso &
muralla (Fig. 1).

Fig. 1. Sectores de intervencién da campana 2016.

Fig. 2. Sector 12 unha vez finalizados os traballos de escavacion e
restauracion.

Temos que apuntar que a presente actuacion, agéas
o Sector Ae, realizouse nunha zona do xacemento
previamente escavada. Tanto no sector 12 como no
13 realizaronse intensas escavacions nos anos 70 a
cargo de Chamoso Lamas, cun sistema de traballo
mediante a apertura de catas de 10x10 metros que
descubriron boa parte das vivendas, polo que teriamos
que definir a campana presente mais que como unha
escavaciéon como unha reescavacién dos restos.
Despois de mais de 45 anos, nestes sectores, que
se corresponden en parte coa zona de intervencion
da presente campana, apenas se volveu ter ningun
tipo de actuacién de escavacion ou restauracién agas
as realizadas por Felipe Arias nos anos oitenta, nas
que se retiran as testemunas deixadas por Chamoso,
e tamén alguns traballos puntuais de restauro nas
estruturas mais deterioradas.

Traballos de escavacion.

Dos catro sectores intervidos nesta actuacion
poderiamos distinguir diferentes graos de actuacion
en canto 0s resultados, relacionados a sua vez
coas caracteristicas das zonas intervidas. Por
unha banda, nos Sectores 12 e 13 realizouse unha
reescavacion nunha zona do poboado previamente
escavada de forma intensa e, como consecuencia, a
informacién neste sector atopabase moi sesgada e os
materiais documentados foron moi escasos (Fig. 2).
Por outra banda, na zona da rua, Sector Ae1, os niveis
arqueoldxicos non sufriron intervenciéns previas e,
pese a tratarse dunha zona de paso, documentouse
unha secuencia estratigrafica na que aparecen a maior
parte dos materiais localizados durante a campanfa,
incluindo o conxunto de moedas de época tardia.
E por Ultimo os traballos realizados nos sectores
asociados & muralla, onde a escavacién foi da man
da restauracién, tendo maior peso o arranxo dos
problemas estruturais, pero sen perder de vista as
interpretacions arqueolodxicas.

Os sectores 12 e 13.

Nestes sectores puidose comprobar como 0s niveis
arqueoldxicos estaban practicamente esgotados na
sUia maior parte e, en moitos dos casos, quedaron
a maioria das estruturas colgadas. Non obstante,
0s escasos resultados das anélises das unidades
sedimentarias puidéronse compensar coa intensiva
andlise realizada sobre os restos das estruturas
creando unha secuencia muraria que permitiu definir
a evolucion construtiva das diferentes vivendas, a
funcionalidade de certos espazos e determinar os
limites que separan unidades de vivenda ou unidades
familiares (Fig. 3). O estudo espacial do interior do
poboado permitiu definir posteriormente conxuntos
de construciéns que se agrupan tendo en conta os
Seus accesos, situacion respecto as zonas de paso e
evolucién das estruturas.

Tanto no espazo 12 coma no 13, a estratigrafia muraria

permitiu establecer as dependencias ou vivendas
levantadas en primeiro lugar e, a partir destas, elaborar

unha serie de espazos encostados que tenen accesos
e estruturas comuns. Deste xeito, a escavacion puido
proporcionar datos para realizar unha interpretacion
que define diferentes vivendas nestes sectores.
Describimos a continuacion alguns dos detalles mais
relevantes da analise muraria:

SECTOR 12

Wivenda 9

YVivenidn 8 o .

Winvericha 6

Yivenda 5

Wivenda 3

Vivenda 2

Fig. 3. Definicion de unidades de vivenda no Sector 12.

Os espazos E64-65 e E66 conforman a Vivenda 1
que parte dunha primeira construciéon, E66, que é a
mais antiga, para despois construir neste grupo duas
dependencias mais. Neste caso, a escavacion permitiu
documentar o seu perimetro e a suUa evolucion

construtiva. Hai que destacar que no espazo 65, unha
vez retirada a capa vexetal, puidose definir claramente
no interior a estrutura do fogar: o paraventos, ou poio
e 6 pé deste a placa do fogar, elementos que se
atopaban ocultos a vista.

A vivenda 4 ou EB8 correspéndese cunha pequena
casa circular, construida cun paramento moi coidado,
EBGBA, 6 que lle precede un amplo adro cuadrangular
construido a posteriori a base dunha estrutura moito
mais descoidada, a 68B. No espazo 68A puidemos
rexistrar parcialmente restos do pavimento no seu
tramo sur. A limpeza deste espazo deixou a vista un
amplo limiar construido a base de grandes lousas, que
presenta continuidade cun empedrado conservado
parcialmente no espazo contiguo EG8B.

O espazo 69 correspdndese coa vivenda b, ten planta
circular e un pequeno adro na slia parte sur e presenta
varios espazos exteriores, 69 C e 69 D.

A vivenda 6 ten unha dependencia principal (E75),
de planta circular cunha entrada & que se accede por
unha escaleira exterior enmarcada por dous muretes
laterais. Nesta vivenda pédense apreciar unha serie
de reformas importantes. Todo parece indicar que
a primeira construcién era exenta e non tifa ningun
outro tipo de dependencia contigua. Nun segundo
momento, debido quizais ¢ seu desmoroamento,
o sector leste da vivenda sufriu unha reforma
considerable realizada no mesmo momento no que se
abre o acceso 6 espazo 70 a través duns banzados de
baixada a estancia E70A.

A vivenda 7 parte da edificacion exenta 71A & que
posteriormente se lle engade unha dependencia 6
pechar un espazo entre o E71 e o E73A, na que se
dispén ademais un pequeno adro (E72B) e unha zona
empedrada de acceso que antecede a unha entrada
adiantada e flanqueada.

A vivenda 8 esta distribuida en tres espazos 73 A, 73
B e 74 A; a 73A foi a primeira construcion levantada.
Ten planta cuadrangular coas esquinas exteriores
redondeadas e presenta na sUa entrada un pequeno
avance ou entrada flanqueada. Posteriormente,
a esta vivenda engédeselle pola sUa banda oeste
outra dependencia para 0 que se realiza unha
pequena remodelacién na entrada. Nun terceiro

momento constriense unha serie de estruturas na
zona do acceso onde ainda se poden ver elementos
reutilizados, como muinos conformando un poio e
unha zona empedrada que puideron formar parte
dunha terceira dependencia que hoxe en dia non
conserva o seu limite oeste.

No QOeste do sector 12 apenas puidemos obter
informacién tras a escavacion pois, unha vez retirada a
capa vexetal, atopamos a rocha practicamente en todo
0 seu sector interior e os muros atépanse a nivel do
zdcolo colgados sobre a rocha e sen niveis asociados.

A analise muraria realizada no sector 12 permitiu
4 sUa vez interpretar a secuencia de construcion
das vivendas e elaborar unha posible evoluciéon das
estruturas. No que respecta as unidades definidas,
estas reflicten claramente a existencia de duas fases
construtivas, destacando algunhas dependencias
construidas exentas &s que nunha fase posterior
encostanselles outras dependencias que aproveitan
os espazos libres (Figs. 4 e b).

A maior densidade de construcidons neste segundo
momento de ocupacion pode reflectir un aumento
de poboacién que poderia representar unha fase de
apoxeo do poboado.

GRUPO 4

\‘ Vivenda |

Vivenda 2

Fig. 4. Evolucion da vivenda nimero 1 e as suUas construcions
lindeiras.

Fig. 5. Evolucion das vivendas ao nordeste do sector 12.

As estruturas do sector 13 foron as primeiras
escavadas por Chamoso Lamas en 1971. Algunhas
delas foron revisadas no ano 1999 por C. Llana e E.
Varela?, destacando a adscricion clara dos materiais &s
zonas catalogadas nos planos dentro da reticula inicial
e tendo como base a escavacion de Felipe Arias en
1983. Nesta revision faise unha primeira interpretacion
na que se define o espazo Il de planta cuadrangular
(Fig. 6), como unha area de uso doméstico asociada
a traballos de cocina, mentres que o espazo | estaria
mais ligado, polos seus materiais, a labores téxtiles.

2 Llana, César e Varela, Elena, (2001): “Las primeras excavaciones
argueologicas en el Castro de Viladonga treinta anos después”
Croa, N° 11.

Fig. 6. Primeiras propostas da evolucion construtiva do sector 13 do
ano 2001.

Na intervencion no sector 13 puidose comprobar
que 0s niveis arqueoldxicos estaban practicamente
esgotados na sUa maioria, quedando moitas das
estruturas colgadas, o que leva a un incremento na
deterioracion a medida que transcorre o tempo. Neste
senso temos que sinalar a circunstancia de que o
sector 13 esta situado na zona norte do poboado onde
sofre os ventos e a humidade de xeito mais intenso.
Se a isto engadimos a proliferacién da vexetacién por
encima das estruturas decatarémonos de que sufriron
unha deterioracién bastante importante, maior que
noutras zonas.

SECTOR 13

Yivenda S0-K1

Vivemda 82

Fig. 7 Definiciéon das diferentes agrupaciéns construtivas ou
vivendas do sector 13.

Os grupos de construciéns asociados no sector 13
permiten diferenciar tres vivendas, 80-81, 82 e 79 (Fig.
7).

A vivenda mellor conservada deste sector esta
conformada polas dependencias 80 e 81 que forman
parte dunha mesma vivenda que se asenta sobre
certas estruturas desmanteladas previamente. A
construcion 81 aséntase sobre unha antiga edificacién
E80-II, & que se asocia posteriormente a construcion
80 polo seu flanco sur. Esta dependencia de planta
cuadrangular e moito mais ampla, conserva parte do
seu pavimento e o seu fogar, e estd precedida por
un pequeno vestibulo 80B que da acceso & vivenda
primixenia a través da dependencia 80 (Fig. 8).

O espazo denominado E-79, comprende varias
dependencias que conforman unha unidade, duas
delas correspéndense con dous espazos interiores
79-A e 79-B e un terceiro que se corresponde cun
banzado que se dispén & entrada da dependencia 79-A.

Por ultimo, no que respecta 6 espazo 82, foi definido
nunha segunda fase de ocupacion 6 eliminar unha das
dependencias que se erixia nesa area.

Hai que destacar o rexistro de estruturas internas que
pasaban desapercibidas coa cobertura vexetal que as
cubria denantes da limpeza e reescavacién, como o
fogar da vivenda 79.

Fig. 8. Vista aérea parcial do sector 13 durante a escavacion
argueoloxica.

Tras a valoracion destes sectores de escavacion do
poboado e unha vez vista a disposicién das estruturas,
a partires dunha andlise espacial da zona intervida
podese apreciar un certo ordenamento na distribucion
das diferentes vivendas. O estudo dos eixes viais e
as ruas, como a que existe no sector 12, que vai en
direccion NW-SE e que divide o grupo 1-2 do 3-4,
permite facer diferenzas claras. Tamén se aprecian
divisions que se fan a partir de muros que dividen
grandes espazos como O que separa O grupo 3 do
grupo 4. Outro dos criterios fundamentais utilizados
foi a disposicion dos accesos as vivendas (Fig. 9).

Pédese apreciar que os conxuntos definidos polas
asociaciéns das sUas caracteristicas construtivas
comparten ademais 0s accesos cara S MesmMos
espazos, de xeito que ningln dos grupos se superpon
un sobre outro, o que proporciona outra razén espacial
na léxica da sUa agrupacion. Hai que ter en conta
que neste caso a hipdtese da distribucion realizada
nestes sectores refirese ¢ derradeiro momento de
ocupacion do xacemento, xa que das fases iniciais
desconhecemos os datos.

GRUPO 3

GRUPO 2 /

GRLETMY |

GRUMD 4

Fig. 9. Distribucién dos grupos de dependencias nas zonas
intervidas (Fig. 2).

Fig. 10. Perfil estratigrafico das unidades documentadas na rta (Ae).

O sector Ael.

Correspéndese cun tramo da rda principal gue atravesa a
croa de Sur a Norte, na que se realizou unha escavacion
gue comprende uns 39 m? e un acondicionamento cara
6 sector leste e oeste de 58 e 27 m? respectivamente,
xa que un dos obxectivos foi poder dotar a este sector
dunha zona de trénsito para os visitantes.

Puidemos identificar os limites da rua. O sur atépase
moi ben delimitada por un corte na rocha e por
unha peguena cimentacion dunha vivenda circular
practicamente perdida. No que respecta & norte,
rexistrase un pequeno muro de contencion, a modo de
beirarria adaptado a rocha e que se atopa igualmente
bastante perdido (Fig. 10).

Neste espazo foi imposible localizar un primeiro
nivel mais antigo xa que, pola sua condicion de
zona de paso, esta area sufriu limpeza sucesivas e
remodelacions e non quedan restos das ocupaciéns
anteriores ¢ Ultimo uso da rda.

En linas xerais, neste sector o material arqueoldxico
foi abundante en relaciéon & superficie escavada,
destacando as cerdmicas de época romana, na sua
maioria TSH de época tardia. O resto dos materiais estan
pouco representados xa que non se trata dun contexto
doméstico. Das ceramicas comuns romanas destacan
as engobadas, pratos e cuncas, incluso unha delas

reciclada como queixeira, asi mesmo documéntase a

presenza de ceramica de tradicion indixena en diversos
tipos de xerras, olas e orzas (Fig. 11).

Fig. 11. Nova forma de ceramica asociada 0s alfares da cidade de
Lugo.

Neste sector atopamos un conxunto de 40 moedas
de bronce. Consérvanse en mal estado e, despois
dunha pequena limpeza mecénica, algunha delas
puidéronse definir A mellor conservada € un
centenional, acufhada co nome de Constantino
Magno, divinizado en tempos de Costancio Il, entre
os anos 337-347 que deixa de acunarse no 395 d.C.
A data confirma un dato importante para a cronoloxia
deste sector que ven ser semellante a outras deste
periodo documentadas no xacemento.

A muralla: o sector das escaleiras e a entrada.

Como mellora da actuacién, planeouse a
recuperacion das escaleiras que se atopan a carén
do sector 13 e seguramente en relacion con este
paso & parte superior da muralla. A escavaciéon deste
sector, de cara & restauracion, abarcou uns 18 m? e
recuperaronse para a vista uns 12 m de tramo do
lenzo interno da muralla xunto coa estrutura que se
corresponde coa escaleira.

Este elemento atopabase nunha situacion bastante
perigosa, posto que neste punto a muralla presentaba
un fallo estrutural, que xa fora corrixido en tempo da
vida do castro. Neste punto situdbase un pequeno
apuntalamento para procurar que a muralla non se
desmoronase. O risco que supofiia o estado deste
paramento era evidente.

Realizouse un corte estratigrafico que liberaba a
parte superior onde exercia unha presién na zona
deteriorada. Isto permitiunos aproximarnos 4s
caracteristicas construtivas do recheo da propia
estrutura, baseado nun escamado feito para ofrecer
maior resistencia ¢ peso que exerce o volume de
recheo da propia muralla.

O control do fallo estrutural existente permitiunos, unha
vez finalizada a dita intervencion, proceder & retirada
do paramento extrapromado para facer o proceso da
anastilose e executar a restauracion deste sector.

Por outra parte, puidose localizar o desenvolvemento
dos chanzos da escaleira 6 longo dos dous derrames,
nalglns casos a través dos propios chanzos que se
atopaban partidos e noutros, onde xa non se atopaban
0s chanzos, atopdbase o desenvolvemento da suUa
pegada no lenzo da muralla (Fig. 12).

Fig. 12. Diferentes detalles dos traballos realizados no sector da
escaleira da muralla.

Outra das intervenciéons que tivo lugar nesta campana,
foi o acondicionamento da zona da entrada & croa,
nun pequeno tramo da muralla e a sUa rolda interior,
na que se tiveron que realizar traballos de escavacién
para poder acometer unha restauracién puntual do
lenzo da muralla. Os traballos limitaronse a escavacion
dun pequeno treito de E62 retirando o recheo botado
nas anteriores campanas e & escavacion de parte do
derrubamento interior da muralla sen chegar 6s niveis

de uso da rolda, para poder proceder & sUa restauracion.

TRABALLOS DE RESTAURACION.
Criterios de intervencion.

No que 6s traballos de restauracion se refire, no castro
de Viladonga a pretension ultima é que, a través dos
seus restos, se consiga un discurso coherente de cara
a difusion e comprensién destes, & vez que se garante
a sUa conservacion, partindo da base de que se trata
dunha intervencién na que se realizan & mesmo
tempo traballos de escavacion e consolidacion.

Desgraciadamente a combinacidon destas duas
actividades non adoita ser habitual, en moitos casos
nin sequera se contempla a necesidade de realizalas
de modo consecutivo e inmediato. A aplicacion
concreta desta combinacion no castro de Viladonga
pretendeu axilizar a capacidade de rexistro para que
os traballos de restauracién se puideran realizar de
forma inmediata 4 documentacién arqueoldxica e os
restos apenas sufran procesos de alteracion dende o
remate da escavacion.

O longo dos Uultimos anos realizaronse diversas
intervencions, tanto de escavacion como de
restauracion e consolidacion no castro de Viladonga, e
ensaiaronse diversos discursos para atopar un criterio
de restauracién que protexa adecuadamente os restos
arqueoloxicos. Asi, pasouse da coroaciéon vexetal,
cada vez mais en desuso pola slUa agresividade co
paramento, & coroacién con bardas de lousa, que
remata o paramento a modo de teitado.

No ambito da conservacion de xacementos
arqueoldxicos hai pouca marxe para a innovacion3.
A restauracién termina onde empeza a hipdtese e
imponer ideas propias é unha actitude soberbia, ainda
que sexa honrada e sincera (MUNOZ VINAS, 2003).

Por outra banda, consideramos a restauracion
como aqguela actividade que devolve algo 6 seu
estado orixinal, tanto no seu aspecto como na sua
funcionalidade. O que sen dubida é innegable é
que o obxecto que vai ser restaurado estd suxeito
a deterioracion que se poida producir ou que Xa se

3 O artigo 44 da actual Lei del patrimonio cultural de Galicia defende
o principio de minima intervencién e prohibe calguera reconstrucion
total ou parcial salvo en casos de probada autenticidade no recons-

truido (anastilose).

produciu. Se temos en conta que todo obxecto, dende
0 punto de vista da conservacion, ten tres “vidas” (a
primeira cando estd en uso, a segunda cando esta
enterrado e a terceira cando é exhumado), moitas
veces é na terceira vida onde mais sofre o obxecto.
Haberia que se formular o porqué deste deterioracion.

Todos os traballos foron enmarcados dentro dunha
serie de principios tedricos ou criterios fundamentais
que, en definitiva, son a base da nosa intervencion.
Partimos de considerar a conservacion como aquela
accion de manter o que existe como tal hoxe en dia,
¢ dicir, evitar a deterioracion dun ben determinado
ponendo todos os medios necesarios a nivel de
intervencion. Como € Iéxico pensar, queda incluida
nesta definicion a actividade entendida como
conservacion preventiva. Este concepto tan de moda
hoxe en dia, non di nada posto que a prevencién é
inherente a conservacion. Poderiamos preguntarnos
se € que existe a conservacion non preventiva.

A intervencion presente de restauracion realizada
no castro de Viladonga céntrase fundamentalmente
nas estruturas murarias, que recibiron un tratamento
especifico, suficientemente testado noutros
xacementos de similares caracteristicas e situados
en territorios que presentan as mesmas condiciéns
medioambientais.

Primeiramente, é necesario que se precisen alguns
dos criterios nos que se basea & intervencién de
restauracion e conservacion realizada.

- A restauraciéon termina onde empeza a hipotese.
Toda intervencién ten que pasar inadvertida na medida
do posible.

- E necesario ir corrixindo algins pardametros da
restitucion. A existencia de separadores entre
o orixinal e o restaurado foi un gran avance na
restauracion de xacementos onde se acostumaba
falsificar e recrecer sen criterio, esquecendo a méxima
de que o bo restaurador respecta o orixinal e intenta
pasar desapercibido. Non obstante, pédese caer no
erro se os separadores adquiren un protagonismo
excesivo. E necesario establecer unha maior
discrecién neste aspecto e que pase desapercibido de
lonxe.

- Na restauracion, o engadido debe ser perceptible de
preto pero inadvertido de lonxe.

- O remate dos muros, ademais, debe ser irregular
para transmitir a idea de obra rota e non acabada.
Este sistema protexe, por outra banda, o paramento,
xa que dificulta o deambular do visitante sobre unha
construcion que noutrora parecese “pavimentada’

Asi pois, os criterios de intervencion van encamifados
s6 & conservacion do exhumado. Todo iso vai
ligado directamente & mantemento. Se non hai
mantemento, non hai restauracion ben feita ou
xacemento coidado. Nese caso, o xacemento mellor

conservado é o xacemento tapado.

Estado de conservacion do castro de Viladonga.

O estado de conservaciéon do xacemento estd
directamente relacionado coa amplitude do tempo
que leva exposto dende a sUa escavacién, momento
no que o0s restos cambiaron de condicidons dunha
maneira drastica. Estes restos enfréontanse a varios
axentes de alteraciéon pero, sen ningunha dubida, o
maior problema segue sendo o factor de alteracion
bioléxico. A proliferacion de todo tipo de briofitos
continla sendo o maior problema que hai que
resolver. E necesario comprender que se deben
protexer os restos das afeccidbns e que estes e a
vexetacion son incompatibles dende o punto de vista
da conservacioén. As plantas deben ser domesticadas
e reducidas & minima expresion. Os briofitos colonizan
pronto as estruturas, como € léxico e normal, xa
que € ali onde as plantas atopan a humidade que
necesitan para desenvolverse e, por outra parte,
atopan 0s nutrientes necesarios entre as pedras para
disgregalas.

Os principais factores de alteracion que afectan as
estruturas arqueoldxicas en Viladonga determinan en
boa medida a necesidade dun tratamento especifico
que corrixa as patoloxias existentes. O factor de
alteracion bioléxico constitie un dos principais
factores de alteracion no castro de Viladonga. Pese a
que se realizan rozas periédicas, o chan da zona, rico
en nutrientes e humidade, facilita a proliferaciéon de
todo tipo de vexetacion. Os briofitos de tipo lefoso

son os mais prexudiciais, xa que en abundantes
casos invaden de xeito irreversible as estruturas, e
unha vez enraizadas, as rozas peridédicas proporcionan
un reavivamento das plantas en vez de xerar a sUa
erradicacion. Por outra banda, toda a zona escavada é
sistematicamente invadida por todo tipo de elementos
vexetais que buscan a cobertura de habitabilidade que
proporciona o terreo (Fig. 13).

Fig. 13. Detalle da proliferacion dos briofitos nunha das estruturas
onde se pode apreciar claramente a alteracién que producen. E por
isto que se aconsella erradicar a proliferacion da vexetacién e non
favorecer o seu desenvolvemento.

Outro dos factores de alteraciéon que condiciona en boa
medida o estado de conservacion do castro, ademais
da alteracion antropica é o Factor de alteraciéon
meteoroloxico que influe definitivamente no
proceso de degradacion do xacemento. A abundante
pluviosidade potencia o proceso de crioxenizacién en
periodos invernais, o0 que se ten que ter moi en conta
de cara 6 tratamento de estabilizacién e restauracion
do xacemento.

Non podemos esquecer un dos factores de alteracién
que afecta en gran medida a este xacemento, o Factor
de alteracion fisico-quimico, que inflte directamente
na cohesion das estruturas. Referimonos neste caso
sobre todo as vivendas, posto que son as que tefien
argamasa como elemento de unién. Dita argamasa,
6 quedar baixo terra durante longo periodo de
tempo, perdeu as sUas caracteristicas de dureza que
presentaba en uso. O quedar 6 descuberto, agora en
todas as estruturas poténciase o grao de debilidade da
argamasa de unidén que xa non cumpre a sua funcién.

Por outra banda, parte da pedra utilizada nas
construcions presenta unhas caracteristicas nada
favorables para a sua perduracion. Non se trata de
que a pedra tefa “enfermidade” algunha sendén
que se debe a su propia composicion. A calidade
das lousas da zona no € boa, debido ¢ nivel de
deposicion na sua formacién e & inclusion de niveis
estratificados de arxila que ten de orixe a propia
lousa, como escribia Zuuren na sla obra “Structural
petrology of an drea near Santiago de Compostela’
en 1969. Dita composicién fai a lousa local moi fraxil
e de escasa resistencia mecanica, ¢ estar afectada
por un grao de metamorfismo baixo que da lugar
a unha transformacion da textura, o que da orixe
a esquistosidade, como afirma Martinez Cantelan
na slUa obra Estratigrafia y estructura del Domo de
Lugo en 1981. Esas inclusions de estratos de arxila
entre as ldminas das lousas xunto o seu alto grado
higroscopico, fan que absorban humidade e se
produzan os procesos de crioxénese que meteoriza
a pedra e alimenta os briofitos que proliferan as suas
anchas no xacemento.

O estado de conservacién das estruturas é bastante
malo. Con todo, as caracteristicas propias do sistema
construtivo, asi como o0s propios materiais de
construcion empregados, obrigan a crear unha capa de
protecciéon que sirva de cobertura a estas estruturas
agora espidas. Atendendo 4&s caracteristicas das
diferentes estruturas, teriamos que diferenciar entre o
propio sistema defensivo, concretamente a muralla, e
o resto de estruturas correspondentes as vivendas.

No que respecta a muralla, foi construida con aparello
mixto irregular de cuarcita e lousa a favor de fachada.
Foi feita de forma graduada creando unha base ancha
que perde superficie en altura, posto que se fan
sucesivos retranqueos a medida que adquire altura.
Esta construcion foi realizada en seco, é dicir, sen
morteiro de ningunha clase, utilizando terra e, sobre
todo, cascallo para o asento do aparello, asi como para
o recheo do interior. A muralla, a pesar de representar
unha aparencia solida e de gran contundencia,
mostrase en realidade con graves deficiencias de
tipo estrutural que se ven acrecentadas ¢ quedar 6
desamparo da cobertura que a protexia. Moitas destas
deficiencias estruturais son de época do derrube do
poboado, outras acrecentaronse no periodo posterior
a escavacion.

No que respecta s estruturas que se corresponden
coas vivendas, presentan un tipo de construcidon mais
coidado e sélido. Os paramentos foron recibidos
cunha argamasa de unién que serviu de cohesién 6s
muros, ata tal punto que, como se pode ver en moitos
dos derrubes, estes producironse en bloque, € dicir
que a argamasa de unién impediu que o muro 6 caer
se desmembrase (Fig. 14).

Fig. 14. Derrubamento parcial en bloque do muro dunha vivenda do
castro. Escavacion 1996.

Nas zonas de vivenda a conservacién é mellor, no
que a cohesién de muros se refire, pero a debilidade
radica, en moitos dos casos, no tipo de pedra utilizada;
a pedra de pegueno tamano na ultima fiada é moi
sensible & accién dos axentes externos, posto que
a argamasa de uniéon xa non ten o suficiente poder
de adherencia. Xa expuxemos as caracteristicas das
lousas, (lousa local moi fraxil e de escasa resistencia
mecénica), o que, unido & forte proliferacion vexetal-
lehosa que sustentan as cabeceiras dos muros,
orixinan grandes deterioracions nas estruturas do
xacemento. Moitas das construcidons atopabanse
nunha situacién lamentable, afectadas dun xeito
masivo pola colonizaciéon da vexetacion e a crioxénese,
que orixinaron fortes pérdidas de masa estrutural,
o que afectou de igual xeito 6s lenzos dos muros,
nalgun caso incluso practicamente na sua totalidade.

Outra das afecciéns débese ¢&s traballos de
escavacion realizados nos anos setenta onde moitos
dos niveis de ocupacién foron sobrepasados, o que
orixinou un certo descalce na base dos muros, o que,
a sUa vez, derivou na progresiva perda de masa en
certas estruturas.

O tratamento dos restos.

Antes de entrar en detalles técnicos, teriamos que
ter presente ante todo que o castro de Viladonga,
as sUas vivendas e estruturas arqueoldxicas terian
que ser as protagonistas asi como quen as construiu
e non temos ningun dereito a distorsionar os restos
que chegaron ata nés con elementos alleos e moito
menos que estes pasen a ter maior protagonismo que
os do propio poboado.

Posto que nas intervenciéns de restauracion colécase
unha ou varias fiadas de sacrificio que exercen a
funcién de proteccién, a base de lousas e xistos e
colécanse seguindo o estilo construtivo usado polos
castrexos, estas fiadas de sacrificio deberian ser
suficientes para preservar as estruturas de todas as
afeccions que poida orixinar o clima. Iso implica a
utilizacion dun morteiro adecuado para as condicions
ambientais que presenta o xacemento e, por suposto,
eliminar a colocacién na parte superior de calquera
elemento que agrida a estrutura arqueoldxica, como
pode ser o tepes. O protagonista ten que ser o
xacemento argueoldxico. As slas estruturas e a sla
informacién non poden ser camufladas posto que
hoxe en dia non é necesario (Fig. 15).

Fig. 15. Vista xeral do sector 13 despois da sUa escavacién e
restauracion.

Coa utilizacidon do morteiro adecuado e co criterio de
recrecemento de fiadas de proteccién ou sacrificio,
deberia ser suficiente para conservar e protexer as
estruturas dos axentes climéaticos e antropicos. Non
hai necesidade de protexer & protector con outro
elemento estrano. Pode e débese realizar un sistema

que a vez que protexa, mostre as caracteristicas

da estrutura e sexa totalmente reversible. Non se
introducen elementos distorsionantes & construcion.
Os paramentos respectan e intégranse co orixinal
copiando a factura castrexa, sempre diferenciando as

fiadas de proteccidon mediante separadores.

E necesario ter unha lectura adecuada tanto das
diferentes estruturas como da sua evoluciéon
construtiva. Para iso procédese a diferenciar en altura
as diferentes estruturas coas fiadas de proteccion,
deixando a un nivel mais alto as construcions
primixenias ou exentas e a un nivel mais baixo
as construciéns posteriores que se encostan as
anteriores. Este tipo de sistema proporciona unha
lectura cronoléxica das construciéns. Esta informacion
tampouco deberia ser ocultada baixo unha laxa
innecesaria (Fig. 16).

O deber de calquera restaurador é conservar o legado
recibido e transmitilo 4s novas xeraciéns polo menos
nas mesmas condicions que foi recibido; en paralelo,
a didactica xoga un papel fundamental, especialmente
se se quere sensibilizar a poboacién sobre o que
significa o devandito patrimonio.

O sistema proposto como alternativa nesta campana
utilizase na maioria dos xacementos onde se aplican
unha ou varias fiadas de sacrificio que serven para
protexer o orixinal, e nada mais. Non desvirtuemos
mais o principio basico de conservacién, aplicado en
case todos 0s xacementos do mundo.

A consolidaciéon dos elementos arquitectdnicos, muros
e estruturas de delimitacion, realizase por recrecida
de fiadas, co fin de protexer as orixinais do contacto
exterior. Sempre se diferenza o orixinal do engadido
cun elemento separador, (neste caso pequenos seixos
brancos). O recrecer os muros, as estruturas quedan
consolidadas, asi o tramo restaurado protexe o orixinal
e dito recrecemento queda intencionadamente a
expensas de agresiéns antrépicas e atmosféricas,
sen a necesidade de ningun elemento a maiores que
desprestixie a estrutura orixinal.

Nos traballos realizados, intentouse conseguir
o efecto de ruina no proceso de recrecemento.
Nalgunhas escavacions os recrecidos de fiadas
rematanse con perfectos acabados ou nivelados da
coroacion do muro. Isto confunde 6 visitante que, por

Fig. 16. Conxunto do sector 12 despois da intervencion.

veces, preguntase se aquela obra “terminaba asi” Os
muros deben ser rematados de forma irregular, sen un
acabado perfecto, con aspecto de ruina. Deben dar a
entender que ese paramento era mais alto en orixe, e
gue se derrubou nun momento dado.

Imitouse o tipo de aparello existente. Para isto,
empregaronse lousas procedentes das derrubas
do mesmo xacemento ou pedra similar e realizouse
co mesmo tipo de fabrica a dobre cara e recheo de
ripio, recibido en seco no propio muro pero coroado
con morteiro hidrofugado, tendo en conta que
doutro xeito non seria posible conferir unha minima
resistencia 6 paramento.

Tivose en conta que dita labor fose sempre reversible,
polo que o0s materiais utilizados necesariamente
cumpren dous requisitos, por unha banda, a
posibilidade de refacerse nun momento posterior e

por outra a sUa durabilidade no tempo, o que garante
unha perduracién adecuada da consolidaciéon de cara a
sUa posta en valor para o publico.

Os traballos de consolidaciéon e restauracion
quedaron claramente supeditados a dous factores,
a interpretacién arqueoldxica da distribucion das
diferentes estruturas e vivendas e ¢ estado de
conservacion dos restos unha vez realizada e
determinada a descricion, vista a evolucion construtiva.
Realizado o diagnéstico dos restos, producese a
intervencion de consolidacién e restauracion na que
se realizaron principalmente os seguintes traballos:

1.- A eliminacion da vexetacion. Procédese, por unha
parte, & eliminacién vexetal dos niveis arqueoléxicos
e dos pavimentos e, por outra, & limpeza vexetal dos
lenzos dos muros e as sUas testas.

2.- Restitucion de lagoas nos paramentos perdidos
ou danados. En moitos dos casos, a pedra atopabase
totalmente disgregada.

3.- O recalzado na base dos muros. En moitos dos
€as0s, COMO Xa expuxemos, a escavacion excedeu os
niveis de ocupacién deixando as estruturas colgadas.

4.- Proceso de anastilose. No que se realiza un
axuste das estruturas tras o estudo metddico dos
elementos que a componen. Algunha das estruturas
presentaban extrapromes considerables, que requirian
da utilizacién desta técnica.

5.- Recrecido estrutural. Recrecemento basico dos
muros nas cabeceiras co fin de preservar os restos
orixinais dos axentes de afeccién. Nalguns casos, nos
gue as estruturas o requirian, realizouse a conseguinte
rectificacion estrutural, unha vez consensuada a
solucién coa direccién facultativa.

6.- Recrecido secuencial. Realizase unha
diferenciacién no recrecido en altura coas fiadas
de proteccion, deixando a un nivel mais alto as
construcions primixenias ou exentas e a un nivel mais
baixo as construciéns posteriores que se encostan as
anteriores (Fig. 17).

Fig. 17 Detalle da secuencia de muros atopada no sector 13 e a sua
restauracion.

7- Localizacion e substitucion das restauraciéns
antigas. Nas escavacions dos anos setenta e
posteriormente, realizdronse restauracions puntuais
moi agresivas que desvirtuaban as estruturas
castrexas gue nestes traballos foron eliminadas e
substituidas.

8.- Reposicion de elementos perdidos Para evitar
esta futura deterioracion, foi necesaria a restitucion
dunha peza de madeira no limiar da estrutura E80-I para
dar maior solidez ¢ acceso da vivenda, a base dunha
madeira seca, criosotada e tratada.

9.- Acondicionamento de interiores. Aqui teriamos
que falar de dous aspectos: a dotacién de drenaxes
e a nivelacion, recheo e restituciéon dos niveis de
pavimentos.

Os traballos levados a cabo nesta intervencién
arqueoldxica, ademais de ir encaminados &
interpretacion e definicién das estruturas, pretenderon
facer comprensibles os restos. O labor de divulgacion
posterior 6s traballos de investigacion é un obxectivo
fundamental xa que temos que ofrecer ¢ visitante
0s resultados das intervenciéns sen deixar de
lembrar que a actuacidon tamén esta encamihada &
conservacion das ruinas para futuras xeraciéns.

